ANUGERAH INOVASI PERINGKAT JABATAN PENGAIRAN DAN SALIRAN TAHUN 2008

INOVASI
:
Tongkat Penyokong Serbaguna (TOPS) 
KUMPULAN
:
BEST

PEJABAT
:
JPS DAERAH KERIAN, BAGAN SERAI, PERAK 
INOVASI YANG DILAKSANAKAN

Terbitnya usaha mencipta alat ini adalah hasil dari pengalaman kerja harian dipelbagai keadaan kawasan kerja yang menggalakkan dan memberi ilham untuk memikirkan satu inovasi perlu dihasilkan bagi menggantikan cara biasa dipraktikkan. Maka terciptalah Tongkat Penyokong Serbaguna (TOPS) oleh 12 orang tenaga pekerja dari Unit Bengkel, Setor dan Tukang, Jabatan Pengairan dan Saliran  Daerah Kerian, Perak Darul Ridzuan. 
Tongkat Penyokong Serbaguna (TOPS)

TOPS  dicipta sebagai alternatif alat penyokong paip pam menggantikan tupang kayu. TOPS lebih fleksibel dan stabil serta mudah digunakan dalam pelbagai situasi yang dihadapi. Struktur asasnya disokong oleh tiga cabang kaki yang condong. Keluasan persegi tapak ini berperanan  mengimbangi alat ini untuk menyokong beban sehingga 200 kilogram. Ketinggiannya boleh laras minimum ialah 1370 mm. sehingga kepada ketinggian maksimumnya menjangkau 1900 mm. Berat TOPS adalah 20 kilogram. TOPS diwarnakan jingga juga dilekatkan dengan pita pelekat pantul cahaya dengan tujuan dapat memantulkan cahaya pada waktu malam sebagai langkah keselamatan dan amaran menunjukkan halangan di hadapan kepada kenderaan yang melalui kawasan pemasangannya. TOPS dilengkapi dengan kunci keselamatan bagi mengelakkan kecurian dan perbuatan melaras secara sewenang-wenangnya oleh pihak yang tidak dikenali. Ini memberikan kesan kepada sistem fleksibeliti  penggunaannya. Kos yang diperlukan untuk menghasilkan seunit TOPS adalah ekonomik kerana dihasilkan dari bahan-bahan terpakai seperti stering pintu air, batang spindal, plat besi, paip besi bergarispusat 1½ inci dan 2 inci, cat sembur, alat kimpalan dan batang arca,  “bolt dan nuts” dan pelekat pantul cahaya. 
SEBELUM INOVASI 
Rancangan Pengairan Kerian adalah rancangan pembangunan hutan paya dibuka  merangkumi empat peringkat bermula pada tahun 1932, dengan kerja infrastruktur pengairan mula pada tahun 1933. Peringkat Pertama, kedua dan ketiga siap pada tahun 1941 dengan keluasan 3240 ha. dan peringkat keempat siap pada tahun 1953 dengan keluasan 3140 ha. Pada tahun 1978, Projek Pembanguan Pertanian Bersepadu (IADP) Kerian / Sg. Manik telah ditubuh untuk meningkatkan kemudahan infrastruktur pengairan. Penanaman padi di Daerah Kerian merupakan penanaman padi dua kali setahun, keperluan bekalan air yang mencukupi sentiasa diberi perhatian terutama pembekalan air diluar musim. Dengan itu pam akan digunakan bagi mengepam air dari sungai atau terusan untuk dialirkan ke sawah atau pengepaman keluar air dalam sawah ke sungai sekiranya air di sawah berlebihan melalui pemasangan pam bergerak.
Pam jenis 3, 5, 10 dan 20 cusec digunakan untuk mengepam air keluar atau masuk ke kawasan sawah padi dan hanya pam jenis 10 & 20 cusec digunakan untuk menyedut air dari sungai ke Terusan Besar Pengairan Daerah Kerian. Pam-pam ini juga digunakan semasa banjir berlaku. Jika sebelum ini tupang digunakan sebagai alat untuk menyokong palong pam bergerak. Tupang sedia ada diperbuat daripada kayu. Namun kaedah ini dilihat kurang pratikal untuk digunakan pada masa kini. Terdapat beberapa kelemahan menggunakan tupang. Antaranya tidak stabil dan kuat untuk menampung bebanan dalam tempoh masa yang panjang, risiko kerana kedudukan kayu akan berubah, patah dan terbalik, faktor masa dan perbezaan lokasi dari segi pemukaan muka bumi dan kawasan sempit menyukarkan pemasangan penggunaannya.

CARA BIASA MENGGUNAKAN TUPANG seperti:
· PENYOKONG PAIP PAM BERBENTUK ‘X’ ATAU ‘T’

· KAYU (2”x2” @ 2”X3”)

· PAKU & DAWAI

SELEPAS INOVASI
Beberapa ujian telah dijalankan untuk menguji ketahanan Tongkat Penyokong Serbaguna, TOPS. Didapati TOPS selamat dan bebas digunakan bukan sahaja untuk tujuan asal sebagai tongkat penyokong paip pam yang menepati matlamat, malah ianya telah digunakan dalam pelbagai aplikasi mengikut kesesuaiannya. Ciri-ciri TOPS yang boleh diubahsuai ketinggiannya, tiga penjuru tapak boleh laras dan dilengkapi dengan komponen-komponen dengan fungsi masing-masing mudah dibawa juga mudah alih. Tidak menjadi masaalah jika paip pam terpaksa merentangi jalan kampung kerana ketinggian boleh ubah TOPS boleh mengatasi ketinggian kenderaan seperti Pajero dan keupayaan TOPS menampung berat dan getaran laluan air dalam paip telah terbukti kukuh dan mantap setempat. Setiap kali apabila pam bergerak hendak dipasang, ianya dilihat lebih pratikal berbanding kaedah yang digunakan pakai sebelun inovasi ini.
Keberkesanan penggunaannya TOPS telah membantu meningkatkan budaya kerja yang cekap, cepat, dan mudah. Peningkatan kualiti perkhidmatan kerja dan organisasi dilihat lebih produktif dalam mencapai satu tahap pengurusan yang lebih dinamik. Malah ianya dapat menaikkan imej jabatan dan kualiti perkhidmatan yang diberikan oleh kakitangan jabatan ini kepada masyarakat setempat.

TOPS DILENGKAPI DENGAN FUNGSI KOMPONEN-KOMPONENNYA 

ANTARA PELAKSANAAN KERJA SETELAH MELEPASI UJIAN-UJIAN

Faedah-faedah Dari Inovasi Yang Dilaksanakan 

a) Kreativiti

Idea inovasi bagi menghasilkan dan merekabentuk Tongkat Penyokong Serbaguna (TOPS) memperlihatkan satu rekacipta yang mempunyai kreativiti tersendiri dan boleh dibanggakan dengan asas menggunakan bahan terbuang dan kepakaran dalaman, kos penyediaan yang ekonomi dan proses kitar semula terhadap barangan terpakai bukan sahaja dapat mengatasi masalah dan memenuhi matlamat penggunaannya malah TOPS adalah merupakan alat serbaguna lengkap dengan fungsi komponen-komponennya telah membantu dalam pelbagai bentuk kerja, terbukti dari sudut kegunaannya yang tidak terhad.
b) Tahap Pelaksanaan
Secara dasarnya alat ini masih baru lagi diadaptasi dalam proses kerja pemasangan pam terutamanya dan kegunaan lain-lain yang bersesuaian. Kreadibilitinya dapat dilihat dengan jelas hasil daripada kelebihannya pada sepanjang tempoh pelaksanaanya. Antara aplikasi lain, TOPS diguna untuk menupang papan alas kayu beluti agar pekerja am mudah mencapai tempat yang tinggi bagi kerja-kerja mengecat, membersih sawang labah-labah di siling worksyop dan sebagainya. Bagi kerja servis kenderaan seperti menukar minyak enjin TOPS menyokong menggunakan penyokong staging bagi memegang bekas takungan minyak. TOPS berpotensi membantu dalam aplikasi kerja-kerja lain seumpamanya.
c) Replicabiliti
Dari apa yang telah dilaksanakan TOPS dikategorikan sebagai alat penyelesaian masalah yang cekap, mudah kendali, mudah alih, cepat, tepat, dan amat sesuai digunakan dalam pelbagai situasi, keadaan kawasan dan jenis kerja tidak terhad tujuan tertentu sahaja. Alat boleh dipelbagaikan lagi mengikut kreativiti setiap pihak yang menggunakannya..
d) Efisien

Dari apa yang telah dilaksanakan TOPS dikategorikan sebagai alat penyelesaian masalah yang cekap, mudah kendali, mudah alih, cepat, tepat, dan amat sesuai digunakan dalam pelbagai situasi, keadaan kawasan dan jenis kerja.
e) Signifikan 
Sememangnya alat ini telah memberikan satu impak yang ketara kepada peningkatan kualiti perkhidmatan  kerja dan organisasi dilihat lebih produktif dalam mencapai satu tahap pengurusan yang lebih dinamik.
f) Komitmen Pengurusan Atasan
Pihak atasan telah memberikan respon yang positif terhadap alat inovasi ini. Alat ini dilihat mampu menaikkan imej jabatan dan kualiti perkhidmatan yang diberikan oleh kakitangan jabatan ini kepada masyarakat setempat.

